ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՏ-ՄԵՏԱԼՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «ԱՏ-ՄԵՏԱԼՍ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2013 թվականի մայիսի 30-ից մինչև դեկտեմբերի 31-ը ներառյալ ներմուծվող 300 միլիոն դրամը գերազանցող արժեքով ապրանքների` համաձայն հավելվածի, մաքսային մարմինների կողմից հաշվարկվող ավելացված արժեքի հարկի վճարման ժամկետը հետաձգել մինչև 2016 թվականի մայիսի 30-ը:

2. Հայաստանի Հանրապետության էկոնոմիկայի նախարարին` ապահովել «ԱՏ-ՄԵՏԱԼՍ» սահմանափակ պատասխանատվությամբ ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ

Հավելված

ՀՀ կառավարության 2013 թվականի
__________ -ի N …-Ա որոշման
ՑԱՆԿ

«ԱՏ-ՄԵՏԱԼՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/ արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1.
	7309
	Բաք 
	կգ
	30000
	ՉԺԴՀ/ ՉԺԴՀ
	24018454

	2.
	8428
	Հոսքագծի փոխարկիչ, ժապավենային փոխադրիչ
	հատ
	5
	ՉԺԴՀ/ ՉԺԴՀ
	16625964

	3.
	8413
	Պոմպ 
	հատ
	16
	ՉԺԴՀ/ ՉԺԴՀ
	25789936

	4.
	8543
	Էլեկտրոլիզոր 
	հատ
	4
	ՉԺԴՀ/ ՉԺԴՀ
	35525006

	5.
	8537
	Ղեկավարման վահանակ
	հատ
	4
	ՉԺԴՀ/ ՉԺԴՀ
	30388569

	6.
	8514
	Վառարան 
	հատ
	1
	ՉԺԴՀ/ ՉԺԴՀ
	3974706

	7.
	8479
	Տիտանից խառնիչ
	հատ
	1
	ՉԺԴՀ/ ՉԺԴՀ
	497006

	8.
	8501
	Կոմպրեսորային զեներատոր
	հատ
	2
	ՉԺԴՀ/ ՉԺԴՀ
	790306

	9.
	9031
	Մթնոլորտում թթվածնի կոնցենտրացիան որոշող տվիչ
	հատ
	4
	ՉԺԴՀ/ ՉԺԴՀ
	1354352

	10.
	9030
	Լուծույթում երկաթի իոնները որոշող տվիչ
	հատ
	2
	ՉԺԴՀ/ ՉԺԴՀ
	354546

	11.
	8474
	Այտային  ջարդիչ, աղաց, տատանողական սնուցիչ` իր համալրող սարքերով
	հատ
	10
	ՉԺԴՀ/ ՉԺԴՀ
	64780272

	12.
	8419
	Չորացնող պահարան
	հատ
	1
	ՉԺԴՀ/ ՉԺԴՀ
	285506

	13.
	8421
	Ֆիլտր 
	հատ
	4
	ՉԺԴՀ/ ՉԺԴՀ
	28292326

	14.
	9027
	Ատոմա-աբիսորբցիոն անալիտիկ սարք
	հատ
	1
	ՉԺԴՀ/ ՉԺԴՀ
	9379806

	15.
	7308
	Մետաղական կոնստրուկցիաներ սև մետաղից` համալրող մասերով
	կգ
	65000
	-/-
	85 960000

	16.
	Ընդամենը
	  328016755


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՏ-ՄԵՏԱԼՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ 300 ՄԻԼԻՈՆ ԴՐԱՄԸ ԳԵՐԱԶԱՆՑՈՂ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ՄԻՆՉԵՎ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «ԱՏ-ՄԵՏԱԼՍ» ՍՊ ընկերության կողմից 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

«ԱՏ-ՄԵՏԱԼՍ» ՍՊ ընկերությունը ներդրումային ծրագրի շրջանակներում նախատեսում է կազմակերպել ՀՀ Սյունիքի մարզի Մեղրասարի հանքավայրի ուսումնասիրություն,  հանքաքարի վերամշակում` ոսկու և արծաթի ստացման համար: 

Ընկերության ներդրումային ծրագրի շրջանակներում կկառուցվի բազմամետաղների վերամշակման արտադրամաս, որի համար նախատեսված ընդհանուր ներդրումները կկազմեն շուրջ 3 մլն ԱՄՆ դոլար (այդ թվում ներմուծվող ապրանքների արժեք` մոտ 328 մլն ՀՀ դրամ):

Ընկերության կողմից վերամշակման համար ընտրվել է տիոմիզանյութով օգտակար հանածոների կորզման եղանակը, որը ՀՀ-ում հանդիսանում է առավել քիչ կիրառվող, բայց արդյունավետ եղանակներից: Միաժամանակ, ընկերությունը նախատեսում է հետագայում վերամշակման արդյունքում առաջացած պոչերը կիրառել շինարարության, ապակու ձուլման և այլ բնագավառներում:

Վերոնշյալ արտադրական գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:

3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում 300 մլն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

ՀՀ ֆինանսների նախարարություն, ՀՀ ԿԱ պետական եկամուտների կոմիտե:

6. Ակնկալվող արդյունքը

Ներդրումային ծրագրի շրջանակներում «ԱՏ-ՄԵՏԱԼՍ» ՍՊ ընկերության կողմից կառուցվող արտադրական համալիրը թույլ կտա 2013 թվականին թողարկել շուրջ 1.4 մլրդ ՀՀ դրամի արտադրանք` հաջորդ տարիներին այն հասցնելով մինչև 2.2 մլրդ ՀՀ դրամ:

Թողարկված արտադրանքը կարտահանվի և կիրացվի «ԱՏ-ՍՊԵՑՏԵԽՆՈԼՈԳԻԱ» ՍՊ և «ԱՎԻԱՏԵԽՆՈԼՈԳԻԱ» ՓԲ ընկերությունների կողմից, որոնք հանդիսանում են «ԱՏ-ՄԵՏԱԼՍ» ՍՊ ընկերության բաժնետերերը:

Ներդրումային ծրագրի շրջանակներում «ԱՏ-ՄԵՏԱԼՍ» ՍՊ ընկերությանը 2013 թվականին նախատեսում է ստեղծել շուրջ 75 աշխատատեղ` մոտ 270 հազար ՀՀ դրամ ամսական միջին աշխատավարձով, իսկ հաջորդ տարում աշխատատեղերի քանակը հասցնելով մոտ 105-ի: 

7. Այլ տեղեկություններ (եթե այդպիսիք առկա են)
Ընկերությունը ներկայումս արդեն իսկ մեկնարկել է որոշ ապրանքների ներմուծման գործընթացի և հիմք ընդունելով այն, որ ԱԱՀ-ի գումարների հետաձգման գործընթացը գտնվում է քննարկման փուլում, դիմել է ՀՀ կառավարություն նշված ապրանքները «Ժամանակավոր ներմուծում» մաքսային ռեժիմի շրջանակներում ձևակերպելու համար համապատասխան թույլտվություն ստանալու նպատակով: 

ԱՄՓՈՓԱԹԵՐԹ

«ԱՏ-ՄԵՏԱԼՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե

2013-05-07
	1.  Դիմումին կից ներկայացված Ձև N 3-ում` Ներմուծվող ապրանքների ցանկի.

1) 11-րդ տողի “Անվանումը” սյունակում ԱՏԳ ԱԱ 8474 ապրանքային դիրքին դասվող “Այտային ջարդիչի, աղացի, տատանողական սնուցիչի” հետ միասին “այլ պահեստամասերի” նախատեսումը գտնում ենք ոչ նպատակահարմար, քանի որ պահեստամասերի կամ մասերի համար, չնայած այն հանգամանքին, որ դրանք պատկանում են նույն ապրանքային դիրքին, ըստ ԱՏԳ ԱԱ-ի` չափման միավոր է հանդիսանում կիլոգրամը, հետևաբար, պահեստամասերի համար որպես չափման միավոր չի կարող սահմանվել հատը, ինչպես սահմանված է Ներմուծվող ապրանքների ցանկի 11-րդ տողում:

2) 15-րդ տողի “Անվանումը” սյունակում ԱՏԳ ԱԱ 7308 ապրանքային դիրքին դասվող “Մետաղական շենք իր աքսեսուարներով” բառերն առաջարկվում է փոխարինել “Մետաղական կոնստրուկցիաներ սև մետաղից և դրանց մասեր” բառերով: Բացի այդ, տվյալ ապրանքատեսակի համար` որպես ներմուծման քանակություն, նախատեսված է 1 կիլոգրամ: Կարծում ենք, որ նման քանակության սահմանումը հետագայում կարող է թյուրըմբռնումների և տարընթերցումների տեղիք տալ, քանի որ նախատեսված 1 կիլոգրամը չի կարող հանդիսանալ մետաղական կոնստրուկցիաների և դրանց մասերի ներմուծման քանակություն: Ելնելով վերոգրյալից` առաջարկվում է 15-րդ տողի “Քանակը” սյունակի “1” թիվը փոխարինել մետաղական կոնստրուկցիաների և դրանց մասերի ներմուծման համար կիլոգրամով նախատեսված համապատասխան ճիշտ քանակությամբ:

2. Դիմումին կից ներկայացված Ձև N 2-ի 2-րդ կետի ցանկում անհրաժեշտ է նշել ոչ միայն կազմակերպությունների անվանումները, այլ նաև վերջիններիս գործունեության ուղղվածությունը:

3. Դիմումին կից ներկայացված Ձև N 5-ի աղյուսակի վերջում բացակայում է “Պարտադիր սոցիալական ապահովության վճարներ” տողը:

4. Միաժամանակ հայտնում եմ, որ ընկերությունը գրանցվել է վերջերս և չունի հարկային պատմություն: Բացի այդ, դիմումին կից ներկայացված չէ նաև նախորդ տարվա համար անկախ աուդիտի եզրակացությունը, որը կարող էր բավարար տեղեկատվություն պարունակել ընկերության կողմից իրականացվող գործունեության և հարկային կարգապահության վերաբերյալ:

Ծրագրի գնահատման ամփոփ ցու​ցանիշը կազմում է 21 միավոր:


	1),2) Ընդունվել է, ներմուծվող ապրանքների ցանկում կատարվել են համապատասխան փոփոխություններ:

2 Ընդունելի է, սակայն ընկերության կողմից արդեն իսկ ներկայացված են փաստաթղթերը, որտեղ համագործակցության ձևերը նշված են:

3 “Պարտադիր սոցիալական ապահովության վճարներ” տողի փոխարեն նշվում է եկամտային հարկ տողը:

4 Չի ընդունվել, քանի որ ՀՀ կառավարության 2011 թվականի օգոստոսի 4-ի N1119-Ն որոշմամբ սահմանված ընթացակարգով նախատեսված չէ հարկային պատմություն ունենալ կամ չունենալու հարցը, միաժամանակ նույն որոշման 2-րդ հավելվածի 3-րդ կետի 2-րդ ենթակետով նախատեսված է, որ եթե անձի գրանցումը պետական ռեգիստրի մարմիններում կատարվել է ոչ շուտ, քան դիմումը ներկայացնելու օրվանից մեկ տարվանից պակաս ժամկետում և նշված ժամանակահատվածում անձը չի ծավալել գործունեություն, ապա աուդիտի եզրակացությունը ներկայացնելը պարտադիր չէ:

	2
	ՀՀ ֆինանսների նախարարություն

1/6.2-2/6422-13 2013-05-13
	Ծրագրի գնահատման ամփոփ ցու​ցանիշը կազմում է 29 միավոր:
	


	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«ԱՏ-ՄԵՏԱԼՍ» ՍՊ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	3
	2
	3
	2.7

	Ռիսկայնության աստիճան (5)
	2
	3
	2
	2.3

	Տնտեսության վրա մուլտիպլիկատիվ ազդեցություն (4)
	3
	2
	3
	2.7

	Զբաղվածության ընդլայնում (7)
	4
	4
	5
	4.3

	Նորարարություն և մրցակցային առավելություն (4)
	1
	1
	3
	1.7

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	5
	1
	4
	3.3

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	5
	2
	4
	3.7

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	5
	2
	2
	3.0

	Աշխատանքի արտադրողականություն (3)
	0
	2
	2
	1.3

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	2
	2
	1
	1.7

	Ընդհամենը
	30
	21
	29
	26.7


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

ՎԱՀՐԱՄ ԱՎԱՆԵՍՅԱՆ












